
Positivt med budsjettet:

· like god oppfølgingsgrad for jernbane(48 %) som for veg(47 %) i høve til NTP.

· Auka statleg kjøp av togtilbod.
Framlegg til omdisponeringar:
1. kap 1320 post 30; Riksveginvesteringar

- 387,9

2. kap 1350 post 30; Eidsvoll-Hamar


- 300
3. kap 1350 post 30; Eidsvoll-Hamar; austleg trasé

+   50

4. kap 1350 post 30; Farriseidet-Porsgrunn


+ 150

5. kap 1350 post 23; Forsert vedlikehald/fornying

+ 300

6. kap 1350 post 30; Ruteplan 2012






7. kap 1330 post 60; Belønningsordninga for kollektivtrafikk
8. kap 1320; Sykkelvegar




Nærare kommentarar:

1.
Det er positivt med meir til drift og vedlikehald, men det er diverre ikkje nok i konkurransen med vegtrafikken. Jernbanen er akterutseilt på reisetid på dei aller fleste strekningar. Sjølv med stor trafikkulukke på E18 søndag var bilen raskare enn kollektiv/tog frå ei gitt adresse i Grenland til ei gitt adresse i Storosloområdet. Vi gjer difor framlegg om at heile auka i riksveginvesteringar (387,9 mill.) vert overført til jernbaneføremål.
2. 
Vi spør om planane i fellesprosjektet E6/Dovrebanen Eidsvoll-Sørli samsvarar med Stortinget sitt pålegg om at nye dobbeltspor i IC-triangelet skal dimensjonerast for minst 250 km/t. Planane for ein Mjøstrasé inneber fartsbegrensande kurver for 130 og 200 km/t og attverande enkeltspor sør for Eidsvoll (Venjar-Eidsvoll st.)
3.
For Jernbane råder komitéen til å løyve 50 mill. til ein ny og ope vurdering av dei framlegga til austleg trase som Norsk Bane og Deutsche Bahn International har utarbeidd. Pengane må gå til å peike ut aktuelle linjeføringar og gjere grunnundersøkingar og grunnboringar for å få eit påliteleg beslutningsgrunnlag.

I fylgje informasjon vi har fått fra Norsk Bane/Deutsche Bahn International skal ein austleg trasé Eidsvoll-Hamar gje 8 minutt kortare reisetid Gardermoen-Hamar, dobbeltspor heile vegen, kunne ferdigstillast like raskt og koste om lag 700 mill. mindre enn traséen som er planlagd i strandsona til Mjøsa. For Mjøstraséen kjem i tillegg dobbeltspor Venjar-Eidsvoll st. som Norsk Bane anslår til ½  - 2,5 mrd alt etter ynskja standard. 

Dåverande samferdsleminister Liv Signe Navarsete initierte kvalitetssikring (KS1) av planane for nytt dobbeltspor Eidsvoll–Hamar i 2006. Dette arbeidet vart ikkje fullført. Då Norsk Bane på anmodning fekk utlevert teikninga til den austlege traséen som Jernbaneverket hadde rekna på, kjende dei ikkje att forslaget sitt. Jernbaneverket hadde rekna på ein trase med større høgdeforskjellar som var uegna for gods, med meir nærføring til bygningar og med fleire bruar og høge fyllingar som trakk prisen opp.
4.
Nykelprosjekt som ikkje må utsettast meir. Koplar Grenland attende på jernbanenettet og Vestfoldbanen til Sørlandsbanen. I fylgje informasjon frå Jernbaneverket som vart gjeven før budsjettet vart lagt fram skulle det vere mogeleg med anleggsstart på telemarksida våren 2010. 
5.
Jernbaneverket har berekna at det er mogeleg å henta inn vedlikehaldsetterslepet to år raskare dersom det vert løyvd 300 mill. meir årleg enn det regjeringa legger opp til.
6.
Viktig at Ruteplan 2012 ikkje vert meir forseinka enn kva omsynet til vedlikehaldet tilseier.

7.
Befolkningsveksten i byområda tilseier endå kraftigare incitament til kommunane, mellom anna for å satsa på bybanar.

8.
Sykling er energi- mijlø- og helsevenleg. Det må leggjast betre til rette for trygg sykling, mellom anna til stasjonen.
